
• Chanjo hii ni salama
• Mtotot kupata chanjo kwa wakati ni muhimu sana hasa kwa virusi vya Rota 
  kwa sababu watoto huweza kuambukizwa katika wiki za mwanzo baada 
  ya kuzaliwa
• Ni salama kwa watoto kupatiwa chanjo zaidi ya moja kwa siku.
• Ni muhimu mzazi/mlezi kumpeleka mtoto kupata chanjo hii katika 
  umri unaotakiwa

DAR ES SALAAM, TANZANIA

VIRUSI VYA ROTA HUSABABISHA UGONJWA GANI?
Virusi vya Rota vinasababisha ugonjwa wa kuhara. Kuhara ni hali yakujisaidia 
choo cha majimaji zaidi ya mara tatu kwa siku. Virusi hivi vya Rota huchangia 
kwa kiwango kikubwa katika magonjwa ya kuhara na kutapika kwa watoto chini 
ya miaka mitano.Nchini Tanzania ugonjwa wa kuhara ni miongoni mwa magonjwa 
yanayoongoza kwa kusababisha vifo vya watoto chini ya umri wa miaka mitano.

NANI WAKO KWENYE HATARI YA MAAMBUKIZI ZAIDI?
Watoto wote wenye umri chini ya miaka miwili wako kwenye hatari zaidi 
ya kupata ugonjwa wa kuhara unaotokana na virusi vya Rota.Takwimu 
zinaonesha kuwa karibu asilimia 50 ya watoto chini ya miaka mitano 
wanalazwa kwa ugonjwa wa kuharisha.

JE UGONJWA WA KUHARA UNAOTOKANA NA VIRUSI VYA ROTA
UNAENEAJE?
Ugonjwa wa kuhara unaosababishwa na virusi vya Rota huenezwa kwa 
njia ya kula au/na kunywa maji yaliyochafuliwa na kinyesi chenye virusi hivyo.

DALILI ZA UGONJWA  HUU NI ZIPI?
 • Kuharisha na Kutapika
 • Mara nyingi huambatana na homa
 • Ngozi ikifinywa hurudi polepole au polepole sana
 • Macho kuingia ndani
 • Mwili kulegea sana
 • Kunywa maji kwa shauku au kwa shida au kushwindwa kunywa
 • Degedege na shoki

JE,UNAWEZAJE KUMKINGA MTOTO NA UGONJWA HUU?
 • Kumnyonyesha mtoto maziwa ya mama pekee kwa muda wa miezi 6 
                  ya manzo tangu anapozaliwa bila kumpa kitu chochote kingine hata maji.
 • Kuweka mazingira katika hali ya usafi, kutumia choo, kutupa kinyesi cha 
                  mtoto chooni na kufunika choo.
 • Kuzingatia usafi katika utayarishaji na uhifadhi wa vyakula, maji na vinywaji
 • Kunawa mikono kwa maji safi na sabuni kabla ya kuandaa chakula, 
                   baada ya kutoka chooni au kumsafisha mtoto kinyesi na pia wakati wa 
                   kuandaa chakula cha mtoto
 • Kumpatia mtoto Chanjo ya kukinga kuhara

JE,CHANJO HII INAPATIKANA WAPI?
Chanjo hii inatolewa katika vituo vyote vya kutolea huduma za afya ya uzazi na mtoto
 vilivyokaribu nawe na hutolewa bila malipo.
.
NI WAKATI GANI MTOTO ANASTAHILI KUPATA CHANJO HII? 
Chanjo hii hutolewa kwa wakati mmoja na Chanjo zingine. Chanjo hii hutolewa mara 
mbili. Chanjo ya kwanza hutolewa mtoto akiwa na umri wa wiki 6 na ya pili katika 
umri wa wiki 10.

Ratiba ya chanjo itakuwa kama ifuatavyo.

JE CHANJO HII INATOLEWAJE?
Chanjo ya kukinga kuhara hutolewa kwa kuminyiwa dawa ndani ya kinywa cha mtoto 
kwenye ukuta wa shavu lake.


